
Pare bat urte dira Federazioaren mendeurrena ospatu dugula. Izan ere, Euskal-nafar Alpinismo Fe-
derazioa Elgetan fundatu zen 1924ko maiatzaren 18an, eta horren memorian egindako jardueren
artean, Elgetako plazan bertan bildu ginen Euskal Herriko mendizaleok 2024ko maiatzaren 18an.
1924ko egun hartan, Elgetako udaletxeko areto nagusian egindako mendi-elkarteen asanbladan,

Federazioaren lehen zuzendaritza batzordea eratu zen, Antxon Bandrés Azkue presidente zela.

Handik bi urtera, lehen agintaldia amaituta, ostera ere elkarteen asanblada Elgetan bil-
du zen. Antxon Bandrésen presidentetza berretsi eta zuzendaritza berria hautatu zen
han 1926ko maiatzaren 30ean. Bada, egun batzuk lehenago kalean zen jadanik Pyrenai-
caaldizkariaren lehenengo alea, urtearen bigarren hiruhilekoaren data zeramana
(“abril-mayo-junio”), eta gure aldizkari honen historiari hasiera eman ziona.

Katalunian 1876an Centre Excursionista de Catalunya fundatu zen, eta haren hastapenetik beretik,
Muntanya izeneko boletin ezaguna hasi zen plazaratzen. Era berean, Frantzian, Club Alpin Francais eta
Société des Excursionnistes du Béarn elkarteen eskutik, 1896an Bulletin Pyrénéen delakoa hasi zen ar-
gitaratzen. Madrilen 1913an Real Sociedad de Alpinismo Pefialara fundatu eta hurrengo urtean Peralara

izeneko beren aldizkaria ere plazaratzen hasi zen. Segur aski ildo berbera jarraitu nahirik, Euskal Herrian
sortu berria zen Federazioan antzeko aldizkaria argitaratzeko asmoa izan zuten gure aitzindari haiek.

PYRENAICA ALDIZKARIAREN
LEHEN AROA

Esan bezala, Pyrenaicaren lehen alea
kalean zen 1926ko maiatzerako. Aldizka-

riaren bultzatzailea eta lehenengo zuzen-
daria José Ramon Murga Ugarte bilbotarra
izan zela esan ohi da, Antxon Bandrésen
taldekoa Club Deportivo Bilbao delakoan.
Alabaina, 1926an abiatu zen zuzendari-

Bilboko Aldatz Gora mendi-
zale taldeko kide, mendien
lerrokatze eta kataloga-
tze-lanetako ekintzaile
eta Pyrenaicako erredak-
zio-taldean ere urteak
emandakoa. Lanbidez,
toponimiaren ikertzailea
eta, horren harira, Euskal
Herriko mendien kata-
logoaren gainbegiratzailea
1999ko ediziotik hona.
Edonongo tontorrak tatxa-
tzea gustuko badu ere, Pi-
rinioak ditu bereziki maite.

tza-batzordearen barruan berehala hasi
ziren arazoak sortzen. Ordura arte inork
ezbaian jarri gabeko Antxon Bandrés pre-

sidentea barne-oposizioa pairatzen hasi

zen. Eztabaiden ondorioz, Federazioan

1924tik diruzain izandako Félix Garbik bere
kargua utzi zuen.

1928ko asanblada hurbildu ahala, agerian
gelditu ziren Federazioaren antolakuntza-
rako zeuden bi ereduak.

Pyrenaicaren

lehen

alea kalean zen
1926ko maiatzerako

1. zenbakiaren azala

Batetik, Antxon Bandrésena, lau lurral-
deetako biltzarrekin boterea banatzearen
aldekoa, baina haien gainetik Federa-
zioaren zuzendaritza-batzordea gordez;
eta bestetik, Angel Sopefarena, askoz

José Ramén Murga. Bilboko Mendizaleen
Elkartearen omenaldia (1979)

ere eredu zentralistagoa, biltzar bakar bat
izango zukeena. Ordura arte Bandrésen
kolaboratzaile izandako Antonio Ferrer,
José Ramén Murga eta Angel Soperia
biltzarkideek dimisioa eman zuten. Kriti-
kalatzak eta deskalifikazio gogorrak izan
ziren asanbladaren aurreko egunetan
bi taldeen artean, eta dimisio-emaileei
“traidore” izatea leporatu zien Bandré-
sek.

Krisi horrek berehalako ondorioak izan
zituen, bai Federazioan eta bai Pyrenai-
ca aldizkariaren zuzendaritzan. 1zan ere,
1928ko maiatzaren 27an Euskal Herriko
mendizale taldeen asanblada izan zen El-
getan, eta bilera hartan, tentsioz betetako
eztabaiden ondoren, Bandrések agur egin
zien mendizaleei bere karguak utzita.

1928ko asanbladaren ondorengo aldiz-
karian, Bandrések egindako ekarpenak
goraipatzean, honako hau irakur daiteke:

“No contento con esta improba labor,
fundo PYRENAICA con el animo de levan-
tar el espiritu cultural de los alpinistas y
ofrecer un estadio donde se entrenara ala
inquietud literaria de los jovenes” (Pyre-
naica 9, 1928-2: 33-35).

Ale horretan bertan 1928ko Elgetako asan-
bladaren berri ematean, zuzendaritzaren
eta Federazioaren egitura-aldaketa zela eta,
erabakitakoen artean, Pyrenaicako batzorde
berria osatu beharko zela aipatzen da:

"Procederad designar el Comité de PYRE-
NAICA, con su director y tres o cuatro ase-
sores del punto donde resida la Redaccion,
Yy un miembro ausente o presente por De-
legacion” (id.: 58-63).

Horrez gainera, Pyrenaicaren ordura
arteko zuzendaritzaz aritzean, José Ra-
mon Murgaren izena aipatu barik, Antxon
Bandrés bera agertzen da zuzendari gisa,
segur aski azken urtean irekitako zauri
haien ondorioz:

"El nombramiento de las personas
que en lo sucesivo han de encargarse de
PYRENAICA, por cese voluntario en su di-
reccion del sefior Bandrés, quien desde la
fundacion venia desemperiando el cargo
de director con celo y competencia irre-
prochables, quedo6 a cargo de los nuevos
directivos” (id.).

Omenaldiak eta goraipamenak gorabe-
hera, Antxon Bandrés -euskal mendiza-
letasunaren aita- bigarren plano batera

Manuel de la Sota

pasatu zen. Hortik aurrera, lurraldeetako
lehendakariak izango dira aldizkarietan
aipatuko direnak eta Bizkaian Manuel de
la Sota y Aburto agertuko da buru. Kar-
gu hori ez ezik, Pyrenaica aldizkariaren
zuzendaria ere izango da 1928 eta 1930
(1931) bitartean. 1930ean argitaratu-
tako 16. aldizkaria izango da lehen aroko
azkenengoa. Lau aleren ordez, urtekari
bakarra atera zen, 120 orrialdekoa, eta
hurrengo lau urteetan etenaldia izan zuen
Pyrenaica aldizkariak.

BIGARREN
AROA

1930 eta 1935 arteko etenaldiaren kausa-
rik aipatuena garai hartako giro politikoa
izan da: 1930eko urtarrilean, Miguel Pri-
mo de Riveraren dimisioaren ondorioz,
Alfontso Xlll.aren monarkia konstituzio-
nala egonkortzeko saio batzuk egin zi-
ren, baina ez zen giroa baretzerik lortu.
Abenduan Errepublikaren aldeko altxa-
mendua gertatu zen Jakan eta, momen-
tuan itzali bazen ere, 1931ko apirilean, 11.
Errepublika aldarrikatu zen, udal hautes-

kundeetan fronte popularrak lortutako
emaitzei balio plebiszitarioa emanda,
monarkia eta errepublikaren artean hau-
tua egiteko. Espainian bi bando nagusien
arteko konfrontazioa gero eta nabarme-
nagoa zen eta 1934ko urrian Asturiasko
langileen iraultzak ere ez zuen giroa ba-
retzen lagundu.

1930 eta 1935
arteko etenaldiaren
kausarik aipatuena
garai hartako giro
politikoa izan da

1935eko apirilean plazaratu zen Pyre-
naicaren 17. alea, bigarren aroko lehenen-
goa. Haren eragilea, Federazioaren lehen-

Pantxo Labaien

dakari berria izan zen, Francisco Maria
Labayen Toledo (Pantxo Labaien), eta bera

agertzen da zuzendari gisa hurrengo alean
eta 1936an argitaratu zen 19.ean ere. Aro
horretako azkenengoa izan zen, Gerra Zi-
bilak etenaldi luzea ekarriko baitzion aldiz-
kariari.

Aro hartako giro soziopolitikoaren isla,
eta adiskidetzearen aldeko aldarri gisa, bi-
garren aroko lehen alearen aurkezpenean
honako hau irakur dezakegu:

“Amodo de exordio // Los acontecimien-
tos politicos de estos ultimos tiempos,
mermaron considerablemente en niimero,
el grueso contingente de las huestes mon-
tafieras vascas y hasta el fervor de las es-
casas que se han mantenido en la brecha,
tras aquella imponente criba, que desbara-
t61a gran organizacion de la ‘FEDERACION
VASCA DE ALPINISMO' [...] todo hace pre-
sumir, que en otros dos o tres anos, -los

Goiburua (1935)

Shebe Pefia eta José Maria Pecifia

)

que bastaron para desmoronar y echar
por tierra el al parecer sélido edificio del
montanismo vasco- resurgira potente y
avasallador el espiritu montanero de las
masas -todavia un poco apagado, como
con sordina- al cerciorarse de que en la
practica pueden compaginarse muy bien
las actividades politicas y montaneras”
(Pyrenaical7,1935-1: 1).

Normaltasun itxurazko giro hartan,
1935eko apirilean Antonio Telleria 1gar-
tza hautatu zen mendizaleen Federazioan
presidente. Agintaldi laburra izan zuen,
hala ere. Jakina denez, 1936ko uztailean
Errepublikaren aurkako altxamendua izan
zen, Marokotik Espainiara azkar hedatu
zena eta, 1939ra arte Espainia Gerra Zibi-
lean murgildu zuena. Pyrenaica argitara-
tzeari ere utzi egin zitzaion.

HIRUGARREN
AROA

Gerra amaituta, Francisco Franco jene-
ralaren diktadura ezarri zen eta gerraos-
tekoak apaldu arte, ez zen euskal men-
dizaleen antolakuntzarako beste saiorik
izango, harik eta 1949an Espainiako
Federazioaren barruan euskal-nafar or-
dezkaritza eratu zen arte. Angel Soperia 'y
Orueta mendizale aitzindaria izan zen gi-
daria eta, aldi berean, Espainiako Federa-
zioaren lehendakariorde izendatu zuten,

10

Portada de José Maria Pecifia

Madrilen Julian Delgado Ubeda buru zen
bitartean.

Ordezkaritza horren babespean hasi zen
Pyrenaica berriro ere argitaratzen. lzan
ere, 1951n ekin zitzaion argitalpenari, José
Maria Pecina Azantza gidari. Mendizale
hau Elgoibarren jaio zen, baina Tolosako
mendizaleen giroan aritu zen beti. Aldizka-
riaren ardura ez ezik, Gipuzkoako ordezka-
ria ere izan zen euskal-nafar ordezkaritzan.
Aldizkariaren titularretan aurrerantzean
honako hau irakur zitekeen: “Pyrenaica /
Federacion Espariola de Montanismo / Bo-
letin Regional Vasco-Navarro”.

Titular berri horrekin batera, azalari for-
matu aldaketa ere eman zitzaion, garaiari
zegozkion ikur politikoak ere erakutsiz.

Aldizkariaren zuzendari José Maria Pe-
cifia Mont Blanc mendian hil zen istripuz
1953ko uztailaren 18an, eta urte hartako 3.
alean eman zuen horren berri Angel So-
periak. Hortik aurrera, José Uria Irastortza
(Josetxo Uria) izendatu zuten Pyrenai-
cako zuzendari, eta argitalpenak etenga-
beko jarraipena izan zuen.

Aldizkariaren zuzendari
José Maria Pecina
Mont Blanc mendian

hil zen istripuz

1956ko lehenengo alearekin beste for-
matu aldaketa bat eman zitzaion aldizka-

IDURIENATCA

riaren azalari. Aurrerantzean azal osoa
beteko zuen zuri-beltzezko argazki batek,
aldizkariaren izenburua haren gainean
eramango zuena.

1962an eratu zen berriro ere Euskal-Na-
far Mendizale Federazioa eta bigarren ale-
tik aurrera halaxe agertzen da titularretan:

“Pyrenaica / Federacion Vasco-Nava-
rra de Montaritismo”.

Pedro Otegi presidente zela, 1966an eus-
kal mendizaletasuna nazioartera jauzi egi-
teko asmoa piztu zen zaleen artean. Presi-
denteak berak eman zuen asmo horren
berri, urte hartako bigarren aleko editoria-
lean. Espedizioa abiatzearen berri ere eman
zen 1967ko lehen eta bigarren aleetan.

L

PYRENAICA

Aldizkariaren mantxeta desberdinak

Espedizioaren lorpenak goraipatuak
izan ziren, Peruko Andeetako zenbait gai-
lur lortu baitzituzten, ordura arte igo ga-
beko bat edo beste barne. Itzuli ere egin
ziren puntako mendizaleak eta harrera
entzutetsua egin zitzaien. Omenaldiak ere
ugariak izan ziren, bai mendizale-elkar-
teen aldetik bai eta kirol-erakundeen al-
detik ere.

Alabaina, espedizioan debekatuta ze-
goen euskal ikurrina erakutsi izanaren
informazioa filtratu zen, azaroan Federa-
ziora helarazitako mezu baten bidez, eta
erakundeen erantzuna berehalakoa izan
zen: omenaldi guztiak gaitzetsi ziren, sari
guztiak bertan behera utzi eta Federa-

1



PYRENAICA 1926-2026. EHUN URTEZ EUSKAL MENDIZALEEN ELKARGUNE

Josetxo Uria

zioaren arduradunek ere beren karguak
utzi behar izan zituzten.

Gertakari eta krisi horren ondorioz, urte
hartan ez zen Pyrenaicaren beste alerik
plazaratu, eta zenbait urtetako etenaldia
izan zuen aldizkariak, ondoren aro berri
bat ekarriko zuena.

LAUGARREN
AROA

Peruko espedizioaren krisiaren ondoren,
1971ko abenduan Francisco Iriondo Liza-
rralde elgoibartarra (Pako Iriondo) izen-
datu zuten Mendizale Federazioko lehen-
dakari, eta berehala hasi zen Pyrenaica
aldizkaria ostera argitaratzen. 1zan ere,
1972ko bigarren hiruhilekoan kaleratu zen
urte hartako 2. alea (lehenengorik ez zen
izan), aro berri bati hasiera emanik. Lehe-
nengo ale horretan irakur daiteke, Pako
Iriondok berak sinatuta, honako hau:
“Después de mas de cuatro anos desde
la aparicion del ultimo numero de PYRE-
NAICA, hoy con intima alegria y reposa-
da esperanza 0s entregamos este primer
namero que inicia una tercera serie de la
azarosa vida de este Boletin del Montariis-
mo Vasco-Navarro, que como un buitre de
nuestras montanas reinicia su vuelo, que
nosotros queremos sea largo y sereno |[...]
PYRENAICA son los anales de la historia
del montariismo vasco-navarro, que reco-

ge desde hace diez lustros los pormenores
de la vida de nuestro montanismo”. (Pyre-
naica 86, 1972-2:1-2).

Zuzendari gisa, hala ere, José Uria Iras-
tortza agertzen da inauguratze-ale horre-
tan, azken krisiaren garaiko berbera. Dena
dela, 1972ko 3. alean jadanik Casimiro
Bengoetxea Busto agertzen da aldizkaria-
ren zuzendari gisa. Haren aurkezpena eta
erreleboaren berri, ordea, urteko azkenen-
go alean eman zen:

“Como habréis caido en cuenta, desde
el numero anterior de la Revista ha habido
un cambio sustancial enla Direccion de la
misma, sustancial, a mi modo de ver, no
por el que viene a ocupar este cargo, sino
por el quelo deja. // Como nuevo Director,
me cabe la gran satisfaccion de dirigirme
por primera vez a vosotros, para que,
juntos, dediquemos un carifioso recuer-
do, al mismo tiempo que un homenaje, al
anterior Director, José Uria [...] tengo que
reconocer y afirmar que siempre me cau-
s6 admiracion la labor callada y de plena
entrega de Josecho por nuestro monta-
nismo. // Tenemos que pensar que han
sido 18 anos al frente de PYRENAICA, esta
revista ala que a fuerza de verla aparecer
periddicamente no dabamos importan-
cia, pero a la que verdaderamente como
hemos echado de menos en estos cuatro
largos anos de ausencia”. (Pyrenaica 88,
1972-4:1-2).

1974ko bigarren alea berezia izan zen
eta “Cincuenta anos de la Federacion
Vasco-Navarra de Montafiismo” azpiti-
tulua zeraman. Alegia, Euskal-Nafar Fe-
derazioaren 50. urteurrena goraipatzen
zuen eta editoriala Espainiako Federa-
zioko lehendakari José Antonio Odriozo-
la Calvok sinatu zuen. Formatu aldetik,
lehenengoz, koloretako argazkia erakus-
ten zuen azalean. Hurrengoan, hala ere,
ohiko zuri-beltzezko azala agertu zen
berriz ere.

“Tengo que reconocer
y afirmar que siempre
me causo6 admiracion la
labor callada y de plena
entrega de Josecho por
nuestro montanismo”

1974ko laugarren alea ere berezia izan
zen “Expedicion Tximist al Everest” azpi-
tituluarekin. Harekin berriro erabili zen
koloretako argazkia azalean, baina orain-
goan halaxe jarraitzeko. Ale hartatik au-
rrera, Casimiro Bengoetxea zuzendaria
ez ezik, Carlos Etxezarreta Bengoetxea
administratzailea ere agertzen hasi zen
kredituetan.

1976ko lehenengo aleko editorialean,
Casimiro Bengoetxearen zuzendaritza-
pean, lehenengoz aipatzen da aldizkarian
erredakzio-talde bat laguntzaile moduan:

“El Equipo de Redaccion que os insi-
nuaba timidamente en el numero ante-
rior se puede decir que esta trabajando
a tope, para todo lo relacionado con una
mayor informacién cara a todo lo que
pueda ser una mejora enlarevista. // Je-
sus M.? Alquézar, Felipe Uriarte, Txema
Urrutia, Luis 1gnacio Domingo Uriarte y
Emilio Hernando, creo son hombres de
la montana, con suficiente personali-
dad conocida para que hayamos puesto
nuestra confianza en ellos” (Pyrenaica
102,1976-1: 3).

Antxon Bandrés Zaragueta presiden-
te zela, 1976ko hirugarren alean Fede-
razioaren izen berritua irakur daiteke
aldizkariaren titularretan: ordura arte
erabilitako “Federacion Vasco-Navarra de
Montanismo” izendatu ordez, “Federacion

12

Vasca de Montanismo” agertuko da aurre-  taez ezarri nahi izan zuen Pyrenaicaren  baiteko mugimendua antolatu zuten derri-
rantzean (Pyrenaica 104, 1976-3: azala, 1). harpidetza federatu-txartelarekin batera.  gorrezko harpidetza horren kontra, batez

1978an Pyrenaica aldizkariaren admi-  Bizkaiko zenbait mendizale-taldek nola-  erelizentziaren prezioa nabarmenigotzea
nistrazio eta banatze-sisteman desados-
tasunak agertu ziren mendizale-taldeen
asanbladan, eta 112-113 ale bikoitzeko
editorialean Casimiro Bengoetxea zuzen-
dariak bere dimisioa aurkeztu zuen “des-
pedida gisa”:

"Pyrenaica aldizkariaren banaketa sisti-
ma dela ta F.V.M.ko zenbait kluben jarre-
rak aldizkaria beraren iraupena kolokan

PYREN AiCA

jartzen duelarik -urtero sistimaz alda-
tu beharrak sortzen duen segurtasunik
eza dela ta-; eta honek alperrikako lana
izateaz gainera talde zuzendaria bere
egiazko lana den aldizkariaren hobekun-
tza, salmenta postuen gehitzea, publizita-
te kanpaina eta abarretik aldendu araziz,
administrazio eta banaketa lanetara ia ia
exklusiboki mugatzen duelarik, zera adie-
razi nahi dut: // 1) Pyrenaica aldizkariko
zuzendaritzatik dimititzea erabakitzen
dut, erabaki hau atzeraezina delarik”
(Pyrenaica112-113, 1978-3: 2-3).

1zan ere, aldizkariaren bizirautea zela
eta, Euskal Mendizale Federazioak nahi-

Cronica Alpina goiburua

._ r_ ;
CRONICA " Federacién Vasco-Navarra de Montaiismo - N.° 4 - 1974 - 45 Plas.®

ALPINA ’EDICION TXIMIST AL ‘E EgT

96. zenbakiaren azala (1974)

Hartajanari

zekarrelako. Hala, talde batzuek Burgos
nahiz Kantabriako federazioetan tramitatu
zituzten haien bazkideen lizentziak, edota,
besterik gabe, ez zuten egin.

1979ko lehen aleko editorialean, erre-
dakzio taldeak iruzkindu zituen Casimiro
Bengoetxearen dimisioa eta Jesus Polo
zuzendari berriaren kargu hartzea:

“Parece obligado empezar con una
alabanza al director que deja la revis-
ta [...] Para el que quiera reflexionar un
poco, ahi esta la labor que ha realizado
Casimiro Bengoechea desde que se hizo
cargo de PYRENAICA en el 3.er trimestre
de 1972. A la vista queda el resultado de
estos 6 arios de dedicacion absoluta a la
revista, bien secundado por Carlos Eche-
zarreta. // No nos despedimos de Casi-
miro y Carlos, porque les necesitamos
con nosotros [...] Empieza otra etapa de
PYRENAICA. Casimiro deja la direccion,
pero intentando una cosa importante:
mantener la continuidad [...] El equipo
que colaborabamos con &l en los Ultimos
tiempos nos encargamos de la redaccion
de la revista, y un equipo de montaneros
entusiastas de Bilbao, dirigidos por Jesus
Polo, se lanzan a la tarea de correr con
la publicacién y administracion. Todos
estamos llenos de moral, buenas ideas”
(Pyrenaicall4, 1979-1: 6).

Ale horretatik aurrera, Jesus Polo aurki-
tuko dugu Pyrenaican zuzendari gisa, eta

Formatu handiko bi argitalpen

berarekin lanean arituko da laguntzaile
talde bat, aldizkarien kredituekin batera
agertzen hasiko dena. Casimiro Bengoe-
txeak 1978an eratutako laguntzaile tal-
dean agertzen ziren izen berberak ditugu:
Txomin Uriarte, Emilio Hernando, Antxon
Iturriza, Txema Urrutia, Casimiro Bengoe-
chea eta Jesus M. Alquézar; 1979ko azken
alean Ramon Legardoénen izena ere batu
zitzaien erredakzio-taldeko partaideei.

BOSGARREN
AROA

1980an Pyrenaicak aro berri bati eman
zion hasiera eta, horrekin batera, forma-
tuan ere aldaketa nabarmena gauzatu
zen. Aldizkariak 245 x 170 mm izatetik 285
x 210 mm izatera pasatu zen, era horretan
Din A4tik gertuago dagoen tamaina es-
tandarragoa izan zezan. 1980tik aurrera
Federazioak ere izena aldatu zuen eus-
karaz ere agertzeko, Pyrenaicaren azpi-
titularretan ere berrituta agertuz: “Euskal
Herriko Mendizale Elkargoa”.

Aro berri horretan, 198leko 122. aleko
kredituetan jadanik Antonio Ortega Ter-
cero agertzen da zuzendari gisa, baina
erredakzio-taldeak Jests Poloren zuzen-
daritzapean egondako berbera izaten
segitzen du, alegia, erreleboa modu bake-
tsuan eta etenik gabe egin zela argi utziz.
Hortaz, Txomin Uriarte, Emilio Hernando,

Antxon lturriza, Txema Urrutia, Casimiro
Bengoechea eta Jesus M. Alquézar dira
erredakzio talde hori osatzen dutenak.
Hurrengo urteetan beste izen batzuk
ere agertuko dira, taldean: Carlos Otxoa,
Juanfer Azkona, Santiago Yaniz, Josune
Bereziartu, Mikel Nazabal, Arantza Jauso-
ro (orduan Lopez Marugan), Luis Alejos...

Federazioa izendatzeko, 1986. urteko
azken alean agertzen da lehenengoz “Eus-
kal Mendizale Federakundea” identifikatzai-
lea, etaizen hori eramango du 2004ko lehen
aleraino. 215. aletik aurrera, gaur egun duen
"Euskal Mendizale Federazioa" erabiliko da.

1988ko lehen alearekin (150 zk.) Pyre-
naicaren barruko orrialdeak ere kolorez
argitaratzen hasi ziren, argitalpenaren
kalitatean jauzi nabarmena eginez, eta
alor tekniko-estetikoan bestelako argi-
talpen profesional askoren mailan koka-
tzera eraman zuen.

1988ko lehen alearekin
Pyrenaicaren barruko
orrialdeak ere kolorez
argitaratzen hasi ziren

Bosgarren aro honetan Pyrenaicak ar-
gitaraldi jarduera handia izan zuen. Ga-
rai hartan, eta garai digitalera jauzi egin
baino lehen, aldizkaria ez ezik, liburu asko
publikatu ziren Pyrenaicaren zigiluarekin.

Historia testimonial del Montafismo Vasco

Histora testimonial
del Montamsimo Vasco

Edizio mugatuan bada ere, 1979tik aldiz-
kariaren aro zaharretako aleak argitara-
tu ziren sei liburukitan, hau da, 1926tik
1956ra editatutako aldizkari guztien ber-
tsio faksimilea inprimatu zen. Ehun men-
dien lehiaketa ezagunerako erabili ohi
den Euskal Herriko mendien katalogoa
ere zenbait aldiz argitaratu zuen 1950
eta 2018 bitartean; Luis Alejosek idatzi-
tako Rutas Pyrenaica bildumako koader-
notxoak, 1986 eta 1991 bitartean argita-
ratuak eta, ondoren, liburuetan bilduta
berriro plazaratuak (Rutas y cumbres del
Alto Pirineo, 1988; Alta montaria ibérica,
1991); Temas Pyrenaica bildumako hain-
bat lan zehatz... Formato handiko liburu
gisara, Luis Alejosek berak prestatutako
Rutas y Cumbres del Alto Pirineo (1988)
eta Cien Cumbres de la Montaria Ibérica
(1996) aipa daitezke, baita Antonio Orte-
gak, Antxon lturrizak eta Santiago Yani-
zek elkarlanean konposatutako Vascos
en el Himalaya 1974-1992, cronica de una
aventura ere (1992). Antxon Iturrizak be-
rak paratu zuen geroago Historia testimo-
nial de Montarnismo Vasco lan erreferen-
tziala (hiru liburuki, 2004-2007)...

RUTAS
PYRENAICA|

ina coleccion
ascrita por
Luis
Alejos

.ﬂll Illill‘.hlll

S EUSHAL HERP@G -
_ NEENDEEN KATALOIDA

Ehun mendien lehiaketako katalogoaren edizio batzuk

200lean Pyrenaicak hirurogeita ha-
mabost urte bete zituen. Hori zela eta,
urte hartako 204. alean Patxi Galék eman
zuen urteurren horren berri, "llusiozko
75 urte” izenburuko editorialean, baita
"Pyrenaica: revista a una historia” izene-
ko kronika-artikuluan ere (Pyrenaica 204,
2001-3: 362 eta 402-407).

2004ko 217. alean, erreleboa eman
nahian, erredakzio-talde berria sortu

i ]
D, heicies o Mot Pertids

zen, betiere Antonio Ortegaren zuzen-
daritzapean eta Txomin Uriarte editore
gisa mantenduz. 1zan ere, ale horretan
agertzen den taldean, Luis Alejos, Mikel
Arrizabalaga, Patxi Galé, Josu Granja, Ri-
cardo Hernani, Arantza Jausoro, Ramén
Olasagasti eta Santiago Yaniz zerrenda-
tzen dira. Geroago, Inés Menéndez gehi-
tzen da erredakzio-taldera, eta harekin
lortu zen aldizkarian plazaratzen ziren

Rutas Pyrenaica

material kartografikoak formatu txukun
eta homogeneoan editatzea. Aurreko
erredakzio-taldean egondako beteranoak
“consejo asesor” delakoa osatuz agertuko
dira. Laguntzaileak bi taldetan bana-
tzearen berri ematen da, halaber, Txomin

Rutas Pyrenaica

Aldizkariaren formatu desberdinak

Uriartek sinatutako editorialean, “Pos-
tura gogor eginez / Apostando fuerte”
(Pyrenaica 217, 2004-4:188).

Izan ere, erredakzio-talde berri horre-
kin batera, besteak beste, bultzada han-
dia eman nahi izan zitzaion aldizkarian
euskararen erabilerari. Lehendik ere,
noizean behin euskarazko artikuluak
idazten eta agertzen baziren ere, oro har,
mendizale euskaldunak ez ziren ausar-
tzen beren hizkuntzan artikuluak bidal-
tzen. Erredakzio-taldeko partaide eus-
kaldunen egitekoa izan zen, hain zuzen
ere, halakoak animatu eta edizio-lanetan
laguntza ematea. Horren ondorioz, na-
barmen igo zen euskarazko artikuluen
kopurua 2003tik aurrera.

Talde honekin lortu zen, halaber, no-
labaiteko murgiltze digitala. Hasteko,
aldizkarien aurkibideak jaso eta haiekin
datu-base bat osatu zen. Pyrenaicaren
bilduma osoa digitalizatzeko finantzake-
ta lortu eta, aurkibide horiekin batera,
bilaketa-sistemak hobetzen joan ziren,
harik eta gaur egun eskura daukagun
"hemeroteka"” azkarra eta aberatsa lortu
arte. Pyrenaicaren webgunea ere nahi-

koa aberastu zen, mendi-ikerketak eta
zerrendak eskuratzeko “Tatxamendien
txokoa” izeneko atalarekin (Pyrenaica
226,: 2003-1: 312), eta parte hartzeko
tresna berriak abian jarriz.

Pyrenaicaren bilduma
osoa digitalizatzeko
finantzaketa lortu

eta bilaketa-sistemak
hobetzen joan ziren

2010eko 241. aleko kredituetan Lui-
sa Alonso Cires agertzen da lehenengoz
erredakzio-taldeko partaide gisa. Euskal
mendizaletasunean emakumeen presen-
tzia eta parte hartzea bultzatzera etorria,
ekarpen eta aldaketa handiak ekarriko
zituen aldizkariaren historian. 1zan ere,
haren bultzadari esker jarri zen abian
Pyrenaicako emakumeak izeneko blog-a
(Pyrenaica 240, 2011-3: 210-211), eta ho-
rren bitartez emakume mendizale asko
hasi ziren animatzen idazkiak argitara
ateratzen. Hasieran, nahi bada, aldizka-
riko artikuluena baino tono informalago
batean eta, ondoren, aldizkarian estilo
landuagoan ere. Oso nabarmena izan zen
hortik aurrera emakumeen parte hartzeak
izan zuen igoaldia, bai Pyrenaican, bai
lantaldeetan, eta bai, oro har, mendi-jar-
dueretan ere.

2012ko lehen alean EMFren lehendaka-
ri gisa Alvaro Arregi Otadui agertzen da,
eta ale bereko editoriala berak sinatzen
du (Pyrenaica 246, 2012-1: 1 eta 2). Agin-
te-aldaketa traumatiko samarra izan zen
eta zuzendaritza-batzorde berriak hasie-
ratik erakutsi zuen mesfidantza Pyrenaica
aldizkariko lantaldearekin. Neurri handi
batean horren ondorioz, hurrengo alean,
2012ko 247.ean, erredakzio-taldetik desa-
gertzen da Patxi Galéren izena, eta hu-
rrengoan Luis Alejos ere pasatzen da erre-
dakzio-taldetik “Consejo asesor” delakora.

Agintaldi laburra izan zen Alvaro Arre-
girena, ordea. 2013ko 250. alean, Joseba
Ugalde agertzen da EMFren presidente
gisa eta, aldaketa horrekin batera, Patxi
Galé itzuli zen erredakzio-taldera.

Gaixotasun luze baten ondoren, 1980an
Everesterako lehen espedizioan egondako

Pirineos

Emilio Hernando joan zitzaigun 2013ko
abuztuaren 27an. Urte asko egin zituen
Pyrenaicaren erredakzio-taldean eta “con-
sejo asesor” delakoan. Urteko hirugarren
alean eman zuen haren figuraren eta ha-
ren heriotzaren berri erredakzio-taldeak
("A Emilio Hernando: una silla vacia”, Pyre-
naica 252, 2013-3: 524). Hark utzitako hu-
tsunea ezin zen bete, baina gabezia hura
arintzeko, haren seme Pello Hernando hasi
zen agertzen aldizkariaren “consejo ase-
sor” delakoan 2013ko 253. aletik aurrera.
2014ko 256. alean ltziar Lazurtegi Ma-
teos agertzen da erredakzio-taldearen
partaideen artean. 1zan ere, Luisa Alonso
Ciresek sustatutako Pyrenaicako emaku-

o 0 ;:;;Ew )

meak izeneko blog-ean, eta baita aldiz-
karian bertan ere, 2011tik aurrera parte
hartze handia izan zuen. Handik gutxira,
2014ko urriaren 18an Panticosa gaineko
Dientes de Batanes mendian izandako is-
tripu latz batean zendu zen Itziar.

Garai hartan, EMFren zuzendaritzaren
eta Pyrenaicaren erredakzio-taldearen
arteko harremanak ez ziren bereziki onak,
ostera ere mesfidantza nagusitu baitzen.
2014ko azaroaren 8an, Elgoibarren bil-
du zen EMFren asanblada eta Pyrenai-
ca aldizkariaren etorkizunerako erabaki
garrantzitsua hartu zen. Elkarte batzuek
aldizkaria soilik formatu digitalean argita-
ratzeko proposamena egin arren, asanbla-

Evelio Echevarria

Aldizkari-sorta

dak ez zuen halakorik onartu eta aldizkaria
autonomoa izatetik, EMFren estatutuetan
beren-beregi aipatua eta babestua egotera
pasatu zen. EMFrekiko harreman kaltetu
horien ondorioz, 2015eko 258. alean Inés
Menéndez desagertu zen erredakzio-tal-
detik eta, egoera berrira egokituko zen
erreleboa komeni zela azaleratzen hasi zen.

Era horretan, 2015eko 259. alean Lui-
sa Alonso Cires agertzen da Pyrenaicako
zuzendari gisa, Antonio Ortegari lekukoa
hartuta. Erreleboaren berri eman zuen
zuzendari berriak ale horretako editorialaren
bidez: “Inspirazioa eta etorkizuna” (Pyrenai-
ca 251, 2015-2: 383 eta 384). Erredakzio-tal-
dea ere berritu egin zen eta, lehendik ere

Pyrenaica sariak 2013ko Galan

eabaéta

Zuzendari ohiak 2024ko Galan

bazeuden Mikel Arrizabalaga, Josu Granja
eta Ricardo Hernanirekin batera, izen be-
rriak gehitu ziren lantaldera: Javier Beni-
to Etxenike, lvan Ruiz Rotaetxe, Arantza
Lazurtegi Mateos, Ana Gonzalez Garcia...

nr_wa@ W . CRFEN
T £~

Aldaketaren irudia are nabarmenago
egiteko, 2016ko lehen alearekin (262 zk.)
formatu aldaketa ikusgarria gauzatu zen
Pyrenaican. 1980tik aurrerako tamaina
berari eutsi arren, koadernatze sistema

desberdina erabiltzen hasiko da, lehengo
grapa-sistemaren ordez, kolatze sistema
erabilita. Horren ondorioz, aldizkariaren
itxura fisikoa desberdina izango da. Aldi
berean, ordura arte aldizkariak bi urtetik

bi urtera elkarrekin koadernatzeko egon
zen aukera desagertu zen. Koaderna-
tze hartarako beren-beregi azalak salgai
jartzen ziren biurteko bakoitzaren amaie-
ran, eta 2016tik aurrera ez zen gehiago
eskainiko.

Luisa Alonso Cires zuzendari izan zen
bitartean, berebiziko garrantzia eman zi-
tzaien euskararen presentziari eta emaku-
me mendizaleen parte hartzeari. 2017ko
266. aldizkariko editorialean Mikel Arriza-
balaga taldekide esperientziadunak ha-
laxe eman zuen argi aditzera “Mendizale-
tasuna eta euskara” izeneko editorialean
(Pyrenaica 266, 2017-1: 5).

Berebiziko garrantzia
eman zitzaien euskararen
presentziari eta
emakume mendizaleen
parte hartzeari

Garai horretan zehar, erredakzio-tal-
dean ere ekarpen aberasgarri asko etorri
ziren, izen berri ugariren parte hartzeare-
kin: Fernando Tijero, Gorka Azkarate, Joa-
na Garcia, Begotia Fernandez, loritz Gon-
zélez, Paulo Etxeberria...

2022ko bigarren alean Pyrenaicaren
zuzendari gisa lvan Ruiz Rotaetxe (“Rota”)
agertzen da, Luisa Alonso Ciresi erreleboa
hartuta. Ohi bezala, hark sinatzen du lehe-
nengo ale horretako editoriala, “Aldizkari
bat baino gehiago” izenburua daramana
(Pyrenaica 287, 2022-2: 5), eta Federa-
zioaren aldizkaria den Pyrenaicajagoteko
gonbita luzatzen du, besteak beste, idazki
horretan.

2022ko hirugarrenarekin, 288.a, forma-
tu aldaketa egiten da, aldizkarien bizkarra
azalaren jarraipena izan zedin, eta 0so
aldaketa bisual nabarmena gertatzen da,
aldizkariak pilatuta gordetzean, so bakar
batez ohartzen baikara aldizkarien biz-
karra desberdina dela.

Ivan Ruiz Rotaetxeren zuzendaritzare-
kin, lehendik ere erredakzio taldean zeu-
den Paulo Etxeberria, Begofia Fernandez,
loritz Gonzalez, Arantza Lazurtegi eta Fer-
nando Tijero ez ezik, izen berri batzuk ere
agertuko dira aurrerago: Xabi Mujika, Mai-
der Senper, Ifigo Jauregui, Ifiigo Santxo,
Iratxe Osoro, Fernando J. Pérez...

2024ko laugarren alea zenbaki mono-
grafikoa izan zen, EMFren mendeurrena-
ren berri ematen zuena. Ospakizun horren
berri ematen du ale horretan Zigor Egia

Aldizkari-sorta

presidenteak, "100 urte” izenburua da-
raman editoriala sinatuz (Pyrenaica 297,
2024-4:5).

2025eko laugarren alean, Pyrenaicaren
zuzendaritzan beste errelebo bat etorri
da. 1zan ere, lvan Ruiz Rotaetxeren or-
dez, Paulo Etxeberria Ramirez agertzen
da aldizkariaren zuzendari gisa. Betiko
moduan, berak sinatzen du ale horretako
editoriala, “Mugarriak” izenburua darama-
na, Pyrenaican izan duen ibilbidearen eta
aldizkarirako nahi duen etorkizuna ma-
rraztuta (Pyrenaica 301, 2025-4: 5).

Oihu bat dator mendi aldetik
berri on bat dakarrena,

Euskal Herriko mendizaleok
pozez bete gaituena.

Aurten ospatu behar duela
Pyrenaicak mendeurrena,
beste horrenbestez bizi dadila
hori da nahi genukeena.

Eta hau hola ez bazan
sar nazatela kalabazan.
Pyrenaicak iraun dezala
zaleak diren artean.

